
ការ​យល់​ដឹង​ពី​ជំងឺ​រលាក​ថ្លើម​ប្រភេទ B

តើខ្ញុំ​ត្រូវ​ដឹងអ្វីខ្លះ?

Cambodian

ជំងឺរលាកថ្លើមប្រភេទ B គឺជាជំងឺថ្លើមទូទៅ​
បំផុត​នៅលើពិភពលោក 

ជំងឺរលាកថ្លើមប្រភេទ B គឺជាជំងឺធ្ងន់ធ្ងរ និង​អាច​
បណ្តាល​ឲ្យស្លាប់បាត់បង់ជីវិត។ ជំងឺនេះ​បង្ក​ឡើង​ដោយ​
សារ​មេរោគ​ជំងឺរលាកថ្លើមប្រភេទ B (HBV)។

ជំងឺ​រលាកថ្លើ​ប្រភេទ B (ឬ hep B)​គឺ​ជា​ជំងឺថ្លើមធ្ងន់ធ្ងរ 
ដែល​ប៉ះពាល់​មនុស្ស​រាប់​លាន​នាក់ទូទាំង​ពិភ​ព​​លោក។

​កូន​សៀវភៅ​ មាន​បំណង​ជួយ​លោក​អ្នក​ឲ្យ​យល់​ដឹង​កាន់​
តែ​ប្រសើរ​អំពី​ជំងឺ​រលាក​ថ្លើម​ប្រភេទ B ​ហើយ​រៀន​សូត្រ​
អំពី​របៀប​គ្រប់​គ្រង​ជំងឺនេះ។

តើ​ជំងឺរលាកថ្លើម​ប្រភេទ B ជាជំងឺអ្វី?សូម​ស្វាគមន៍​

នៅខាងក្នុងកូនសៀវភៅនេះ យើងនឹងស្វែងយល់​
អំពី​ប្រធានបទ​ ដូច​ខាងក្រោម៖ 

•	 របៀប​ដែលជំងឺរលាកថ្លើម​ប្រភេទ B រាំរៃប៉ះពាល់​
ដល់​សុខ​ភាព​ថ្លើម​ 

•	 របៀប​ដែលជំងឺ​រលាកថ្លើម​ប្រភេទ B ឆ្លង

•	ការ​ធ្វើ​តេស្ត និងការ​ចាក់​ថ្នាំ​បង្ការ​

•	 របៀប​ដែលជំងឺ​រលាក​ថ្លើម​ប្រភេទ​ B ​រ៉ាំ​រៃ ត្រូវ​បាន​
​ព្យា​បាល

សម្រាប់​ព័ត៌​មាន​លម្អិត​បន្ថែម​ទៀត សូ​ម​ចូល​ទៅ​
គេហទំព័រ​ HEPB.COM

តើអ្វី​​នឹង​កើតឡើង​ប្រសិន​បើ​ខ្ញុំ​មាន​
មេរោគ​ជំងឺ​រលាក​ថ្លើម​ប្រភេទ B?

នៅពេល​មនុស្ស​​ម្នាក់​បាន​ឆ្លង​មេរោគ​នេះ​ជា​លើក​ដំបូង ​
ជំងឺ​នេះ គេ​ហៅ​ថា ​ជំងឺ​ធ្ងន់​ធ្ងរ​។

�ប៉ុន្តែ ប្រសិន​បើ​មនុស្ស​ម្នាក់​មាន​ជំងឺ​
រលាកថ្លើម​ប្រភេទ B ​លើស​ពី​ 6 ​ខែ​ 
ជំងឺ​នេះគេ​ហៅ​ថា ជំងឺ​រលាក​ថ្លើម​
ប្រភេទ B ​រ៉ាំ​រៃ។​

មនុស្ស​ភាគ​ច្រើន ដែល​មាន​ជំងឺ​រលាក​ថ្លើម​
ប្រភេទ B ​រ៉ាំ​រៃ ពុំ​មាន​រោគ​សញ្ញា​ទេ ​ហើយ​មាន​
សុខ​ភាពល្អ​ធម្មតា។ ប៉ុន្តែ៖

• គេ​អាច​​រង​ការ​ខូច​ខាត​ថ្លើម​រួច​ហើយ​

• គេ​នៅ​តែ​អាច​ចម្លង​ទៅ​អ្នក​ដទៃ​ទៀតបាន​

ជា​ការ​សំខាន់​ណាស់ ត្រូវ​ដឹងពី​ស្ថានភាព​នៃ​ជំងឺ​រលាក​

ថ្លើម​ប្រភេទ B ​របស់​លោក​​អ្នក​ ​​ព្រោះវា​នឹង​ជួយ​លោក​​

អ្នកឲ្យ​​យល់​ដឹង​កាន់​តែ​ប្រសើរអំពី​របៀបថែទាំ​សុខ​ភាព​

ថ្លើម​របស់​លោក​អ្នក​

តើ​ថ្លើម​​ខ្ញុំ​ធ្វើ​​កិច្ច​ការ​អ្វី​ខ្លះ​? 

ថ្លើម​គឺ​ជា​សិរី​រាង្គ​សំខាន់ ដែល​​​​​លោក​អ្នក​​មិន​អាច​
រស់​នៅ​ ដោយ​​គ្មានវា​បាន

​​​ថ្លើម​ជា​សិរី​រាង្គ​ធំ​បំផុតក្នុង​ខ្លួន​ប្រាណ ​ ហើយ​ថ្លើ​ម​​បំពេញ​មុខ​ងារ​ 

ដូច​ខាងក្រោម៖

​​ប្រែ​ក្លាយ​ចំណី​​ដែល​យើង​បាន​
ហូប និង​​ផឹក ឲ្យ​ទៅ​ជា​​ថាម​ពល 

និង​​សារ​ធាតុ​ចិញ្ចឹម​

ប្រយុទ្ធ​ប្រឆាំង​នឹង​ការ​
ឆ្លង​ជំងឺ​

លាង​សម្អាត​សារ​ធាតុ​​គីមី​ដែល​
បង្ក​គ្រោះ​ថ្នាក់ ចេញ​ពី​ឈាម​

របស់​លោក​អ្នក​

បង្កើត​សារ​ធាតុ ដែល​ជួយ​​​
រំលាយ​អាហារ​



Chronic hep B is the #1 
cause of liver cancer in 
Asian Americans

Chronic hep B is a 
major cause of liver 
cancer, which is the #1 
cause of cancer death 
of men in Africa 

ជំងឺ​រលាក​ថ្លើម​ប្រភេទ B ​រ៉ាំ​រៃ ​អាច​បង្ក​ការ​ខូច​
ខាត ដោយ​​អ្នក​មិន​បាន​ដឹង​ខ្លួន​

ពេល​ខ្លះ ជំងឺ​រលាក​ថ្លើម​ប្រភេទ B ​រ៉ាំ​រៃ ត្រូវ​បាន​គេ​ហៅ​

ថាជា “​ឃាត​ករស្ងប់​ស្ងៀម” ​​ព្រោះ បើ​ទោះបីជា​លោក​

អ្នក​មិន​មាន​អារម្មណ៍​ឈឺ​ក៏​ដោយ ប៉ុន្តែ វា​អាច​​បង្ក​ឲ្យ​ខូច​

ខាត​ថ្លើម ដូច​ជា​៖ 

​រលាក​ថ្លើម​

ហ្វីប្រូស៊ីស​

​ធ្វើ​ឲ្យថ្លើម​មានសម្លាក 

ជំងឺ​ក្រិន​ថ្លើម​

សម្លាក​ធ្ងន់​ធ្ងរ ដែល​អាច​ប៉ះពាល់​
ដល់​​​​​មុខ​ងារ​ថ្លើម​របស់​លោក​អ្នក​ 

​ជំងឺមហា​រីក​ថ្លើម​

ជំងឺ​រលាក​ថ្លើម​ប្រភេទ B ​រ៉ាំ​រៃ គឺ​

ជា​មូល​ហេតុ​ចម្បង​ដែល​បង្ក​ជំងឺ​

មហា​រីក​ថ្លើម 

តើ​ជំងឺ​រលាក់​ថ្លើម​ប្រភេទ B ​រ៉ាំ​រៃ ប៉ះពាល់​
ដល់​ថ្លើម​ដោយ​របៀប​ណា?

​ប្រសិន​បើ​ទុក​​ចោល​មិន​ព្យា​បាល មនុស្ស​​

1 នាក់​នៃ 4 ​នាក់់ ​ដែល​មានជំងឺ​រលាក​ថ្លើម​

ប្រភេទ B ​រ៉ាំ​រៃ ​​​កើត​​​បញ្ហា​ថ្លើម ដូច​ជា ជំងឺ​ក្រិន​ថ្លើម និង​

ជំងឺ​មហា​រីក​ថ្លើម។​​

ប្រសិន​បើ​លោក​អ្នក​មាន​ជំងឺ​រលា​ក​ថ្លើម​ប្រភេទ B ​រ៉ាំ​រៃ ​​​

សូមពិភាក្សា​ជាមួយ​នឹង​វេជ្ជ​បណ្ឌិត​​​របស់​លោក​អ្នក អំពី​​​​ថា​

តើ លោក​អ្នក​អាច​ធ្វើ​អ្វី​ខ្លះ​បាន ដើម្បី​គ្រប់​គ្រង​ជំងឺ​នេះ​ 

ការ​ថែទាំ​ខ្លួន​ឯង​ អាច​មាន​អត្ថ​ប្រយោជន៍​ជា​ច្រើន 

ប៉ុន្តែ ប្រសិន​បើអ្នកមានជំងឺរលាកថ្លើមប្រភេទ B 

រ៉ាំរ៉ៃ ការ​ថែទាំដោយ​ខ្លួន​ឯងអាច​មិនគ្រប់​

គ្រាន់ឡើយ។

វេជ្ជបណ្ឌិតរបស់អ្នកអាចកំណតថ់ាតើ 

អ្នកមានសិទិ្ធទទួលបានការព្យាបាល

ជំងឺរលាកថ្លើមប្រភេទ B រ៉ាំរ៉ៃ ឬ​យ៉ា ណា។

តើ​ជំងឺ​រលាក​ថ្លើម​ប្រភេទ B ​​ឆ្លង​រាល​ដាល​​
ដោយ​របៀប​ណា? 

• ម្តាយ​របស់​លោក​អ្នក បើ​​​គាត់​មានជំងឺ​រលាក​ថ្លើម​ប្រភេទ 
B ​នៅ​ពេល​​លោក​អ្នក​កើត (​​ជារបៀបសាមញ្ញបំផុតមួ
យនៃការឆ្លងជំងឺនេះ) 

• ​ឈាម​ដែល​មាន​មេរោគ ​បន្ទាប់​ពី​របួស ​ការ​ខា ំឬស្នាម​
រលាត់​​ស្បែក

• ការ​ដោះ​ដូរ​​​វត្ថុ​រាវ​នៃ​ខ្លួន​ប្រាណ​ ក្នុង​អំឡុង​ពេល​រួម​ភេទ 

• កា​រ​ប្រើ​​ម្ជុល​ដែល​ពុំ​បាន​សម្លាប់​មេ​រោគ​​រួម​គ្នា (រួម​ទាំង​
ម្ជុល​សាក់ ឬ​​​​​​គ្រឿង​​ចាក់​​​​​ខ្លួន​ប្រាណ​) 

​វិធី​​​តែ​មួយ​គត់​​ ​ដែល​ឆ្លង​មេ​រោគ​ជំងឺ​រលាក​ថ្លើម​
ប្រភេទ B ​​គឺ​​​​ការ​ប៉ះពាល់​ឈាម​ ឬ​​វត្ថុ​រាវ​នៃ​ខ្លួន​
ប្រាណ ដែល​មាន​មេរោគ​

លោក​អ្នក​ អាច ឆ្លង​មេ​រោគ​នេះពី៖ អ្នក មិន​​​ អាចឆ្លងជំងឺនេះពី៖ 

• ការ​​ប៉ះពាល់

• ​​​​​​​​​ការ​ថើប​

• ​​ការ​ផឹកគ្រឿង​ស្រវឹង​

• ​​ចំណីអាហារ ទឹក ឬ​
ខ្យល់​

• ​​ការ​ប្រើ​ពែង​ និង​សម​

ស្លាបព្រារួម​គ្នា​

ដឹង​ពី​របៀប​ មេ​រោគ​ជំងឺ​រលាក​ថ្លើម​ប្រភេទ B ​ ឆ្លង​​ អាច​

ជួយ​បង្ការ​​លោក​អ្នក និង​គ្រួសារ​លោក​អ្នក កុំ​ឲ្យ​ឆ្លង​​

មេ​រោគ​។ 

�ង េ�ើង 

�េមរ�ក 
ក���ល �េមរ�ក 

�ង ត���ង 

• មនុស្ស 2 នាក់ ក្នុង​ចំណោម 3 នាក ់ដែល​មាន​ជំងឺ​រលាក​
ថ្លើម​ប្រភេទ B ពុំ​ដឹង​ខ្លួន​ទេ​ថា ពួកគេ​មាន​ជំងឺ​នេះ

• មនុស្សប្រហែល 257 លាននាក់​ានឆ្លងជំងឺនេះទូទាំង​
ពិភពលោក។​

• គ្រាន់តែក្នុងឆ្នាំ 2015 មនុស្សប្រហែល 887,000 នាក ់
បានស្លាប់បាត់បង់ជីវិត ដោយសារកើតជំងឺពាក់ព័ន្ធនឹង
ជំងឺរលាក ថ្លើមប្រភេទ B ក្នុងនោះ រួមមានជំងឺក្រិនថ្លើម 
និងជំងឺមហារីកថ្លើម

​មនុស្ស​រហូត​ដល់​

2 ​លាន​
នាក់​បាន​ឆ្លង​ជំងឺ​នេះ​ នៅ​សហ​រដ្ឋ​អាមេរិក។ 

ដោយ​សារ​តែ​ជំងឺ​រលាក​ថ្លើម​ប្រភេទ B ​គឺ​ជា​ជំងឺ​
ថ្លើម​សាមញ្ញមួយ ​​ដូច្នេះ មនុស្ស​​ជា​ច្រើន​នាក ់មាន​
ហានិភ័យ 

លោក​អ្នក​កើ​ត​នៅ​តំបន ់ដែល​គូស​ព៌ណ​
ក្រហម ​​មាន​ហានិភ័យ​ខ្ពស់*​ក្នុង​ការ​ឆ្លង​ជំងឺ​
រលាក​ថ្លើម​ប្រភេទ B 

តើ​ខ្ញុំ​អាច​មាន​ហានិភ័យ​​ដែរ​ឬ​ទេ? 

*ហានិភ័យ​ខ្ពស់​៖ >2% នៃ​ប្រជា​ជន ដែល​មាន​ជំងឺ​រលាក​ថ្លើម​ប្រភេទ B។

​ការ​យល់​ដឹង​ពី​ហានិភ័យ​ទាំង​នេះ​ អាច​ជួយ​លោក​អ្នកការ​

ពារ​ខ្លួនលោក​អ្នក​ គ្រួសារ និង​មិត្ត ​របស់​លោក​អ្នក កុំ​ឲ្យ​ឆ្លង​

ជំងឺ​រលាក​ថ្លើម​ប្រភេទ B 

ជា​ការ​សំខាន់ ត្រូវ​យល់​ដឹង​ពីកត្តា​ហានិភ័យ​
នៃជំងឺ​រលាកថ្លើម​ប្រភេទ B 
កត្តា​ហានិភ័យ​​បន្ថែ​ម​មួយ​ចំនួន រួម​បញ្ចូល​៖ 

• ​កើត​នៅ​សហ​រដ្ឋ​អាមេរិក ដោយ​មិន​បាន​ចាក់​ថ្នាំ​វ៉ាក់​

សាំង​​ពេល​នៅ​ជា​ទារក ​​​​ហើយ​មាន​ឪពុក​ម្តាយ​ដែល​​

កើត​នៅ​ក្នុង​បណ្តា​ប្រទេស​មាន​ហានិភ័យ​ខ្ពស់​

• ​បាន​ធ្វើ​ដំណើរ​ទៅ​កាន់​បណ្តាប្រទេស​ ដែល​កើត​ជំងឺ​

រលាក​ថ្លើម​ប្រភេទ B ​ជា​ទូទៅ​

• ចាប់​កំណើត​ពី​ផ្ទៃ​ម្តាយ ដែល​មាន​ជំងឺ​រលាក​ថ្លើម​

ប្រភេទ B 

• ប៉ះពាល់​​​​វត្ថុ​រាវ​​​ខ្លួន​ប្រាណ ដែល​មាន​មេ​រោគ​ជំងឺ​រលាក​

ថ្លើម​ប្រភេទ B ​ (​ឈាម​ ទឹក​កាម ឬ​ទឹកយោនី)

• រួម​ភេទជាមួយ​នឹង​អ្នក​មានជំងឺ​រលាក​ថ្លើម​ប្រភេទ B ​

ដោយ​គ្មាន​ការ​ការ​ពារ​

• ​​​​​​​​​​​​​​​​​បាន​ចាក់​សាក់ ឬ​​​​​​​​ចោះលើ​ខ្លួន​ប្រាណ ជាមួយ​នឹង​​

ឧប​ករណ៍​ដែល​​ពុំ​បាន​សម្លាប់​មេ​រោគ​

• ​ប្រើ​​ម្ជុល​​​​ដែល​ពុំ​បាន​សម្លាប់​មេ​រោគ​រួម​គ្នា

ការ​​ធ្វើ​តេស្ត​ឈាម​ធម្មតា នឹង​ប្រាប់​បាន​ថា​តើ ​
ខ្ញុំ​​​​មាន​ជំងឺ​រលាក​ថ្លើម​ប្រភេទ B ​រ៉ាំ​រៃ ឬ​អត់៖ 

តើ​ខ្ញុំ​អាច​ប្រាប់​​​​​​​​​​បាន​យ៉ាង​ដូច​ម្តេច បើ ខ្ញុំ​
មាន​​ជំងឺ​រលាក​ថ្លើម​ប្រភេទ B?

គ្រប់​គ្រង​លើ​សុខ​ភាព​របស់​លោក​អ្នក ​និង​ជួប​ពិភាក្សា​

ជាមួយ​នឹង​វេជ្ជ​បណ្ឌិត​របស់​លោក​អ្នក អំពី​ការ​ធ្វើ​តេស្ត​

ឈាម​

ឈាម​ត្រូវ​បូម​ពី​សរ​សៃ​ឈាម​
លើ​ដៃ​របស់លោក​​អ្នក

ឈាម​ត្រូវ​បានបញ្ជូន​ទៅ​
មន្ទីរ​ពិសោធន៍​ដើម្បី​ពិនិត្យ​

​លទ្ធ​ផល​នៃ​តេស្ត​ឈាម​​របស់​លោកអ្នក នឹង​ជួយ​ប្រាប់​​
វេជ្ជ​បណ្ឌិត​របស់​លោក​អ្នក​ថា​តើ លោកអ្នក​មាន​ជំងឺ​រលាក​
ថ្លើម​ប្រភេទ B ​ឬ​អត់ ឬ​ថា​តើ លោក​អ្នក​​ត្រូវ​បាន​ការ​ពារ​រួច​
ហើយ​ពី​ជំងឺ​រលាក​ថ្លើម​ប្រភេទ B ​ឬ​អត់។​

​ ​លទ្ធ​ផល​តេស្តប្រហែល​មាន 3 ប្រភេទ៖ 

តើ​លទ្ធ​ផល​តេស្ត​មាន​អត្ថ​ន័យ​អ្វី​ខ្លះ? 

មាន​ហានិភ័យ​

លោកអ្នក​មិន​ដែល​មាន​ជំងឺ​រលាក​ថ្លើម​ប្រភេទ 

B ទេ ​ឬ​មិន​ដែល​​បាន​ចាក់​ថ្នាំ​វ៉ាក​សាំង​ទេ។ 

លោកអ្នក​គួរ​ទៅ​ចាក់​ថ្នាំ​វ៉ាក់​សំាង។ 

បាន​ឆ្លង​រួច​ហើយ

លោកអ្នក​មាន​ជំងឺ​រលាក​ថ្លើម​ប្រភេទ B ​

រ៉ាំ​រៃ។ ​សូម​​សួរ​​វេជ្ជ​បណ្ឌិត​របស់​លោកអ្នក​ថា​

តើ លោកអ្នក​ត្រូវ​ការ​ការ​ព្យា​បាល​ ឬ​អត់​។

មានកា​រការ​ពារ​

លោកអ្នក​មានវ៉ាក់​សាំង​ហើយ ឬ​​លោកអ្នក​

មាន​ជំងឺ​រលាកថ្លើម​ប្រភេទ B ពី​មុន ​ហើយ​

ខ្លួន​ប្រាណ​របស់​លោក​អ្នក​បាន​កម្ចាត់​វា​

អស់​ហើយ​។ ​សូម​លើក​ទឹក​ចិត្ត​អ្នក​ជា​ទី​

ស្រឡាញ់​របស់​លោកអ្នក ​ឲ្យ​ទៅ​ធ្វើ​តេស្ត​​

ឈាម​។

ពិភាក្សាជាមួយវេជ្ជបណ្ឌិតរបស់អ្នកអំពីថាតើ 

ថ្នាំវ៉ាក់សាំងមួយណាដែល ល្អ ប្រសើរបំផុតសម្រាប់អ្នក។

មានថ្នាំវ៉ាក់សាំង ដូចខាងក្រោម៖

ថ្នាំចាក់ 2 ដង ដែលចាក់ចន្លោះ 1 ខែពីគ្នា ឬថ្នាំចាក់ 3 ដង ​
ដោយថ្នាំចាក់ពីរលើកដំបូង ត្រូវចាក់ចន្លោះ 1 ខែពីគ្នា 

ហើយថ្នាំចាក់លើកទី 3 ត្រូវចាក់ 4 ខែក្រោយមក។

ត្រវូចងចំាថា ជាការសំខាន់ដែលអ្នក ត្រវូចាក់ថ្នាវ៉ំាក់សំាងទំាង​

អស់របស់អ្នក ដើម្បីការពារប្រឆំាងនឹងមេរោគ។ 

តើ​ថ្នាំ​វ៉ាក់​សាំង​ជំងឺ​រលាក​ថ្លើម​ប្រភេទ B ​
គឺ​ជា​អ្វី? 

ថ្នាំវ៉ាក់​សាំង​ជំងឺ​រលាក​ថ្លើមប្រភេទ B ​​​​​មាន​
សុវត្ថិភាព និង​ប្រសិទិ្ធ​ភាព ក្នុង​ការ​បង្ការ​​ការ​ឆ្លង​
ជំងឺ​រលាកថ្លើម​ប្រភេទ B

ថ្នាំ​វ៉ាក់​សាំង​មិន​​មាន​ប្រសិទ្ធ​ភាព​
ចំពោះ​លោកអ្នក​ដែល​មានជំងឺ​រលាក​
ថ្លើម​ប្រភេទ B ​រួច​ហើយ​ឡើយ។

លោកអ្នក​​មិន​អាច​​​ឆ្លង​ជំងឺ​រលាក​ថ្លើម​
ប្រភេទ B ​​ពីថ្នាំ​វ៉ាក់​សាំង​ទេ ព្រោះ​ថ្នា​ំ
វ៉ាក់​សាំង​ពុំ​មាន​​មេរោគ​នៅ​រស់​ទេ។

ជា​ការ​សំខាន់​ ត្រូវ​ដឹង​ពី​​​ព័ត៌មានពិត​នៃ​​ថ្នាំ​វ៉ាក់​សំាង​ជំងឺ​
រលាក​ថ្លើម​ប្រភេទ B

​ប្រសិន​បើ​លោកអ្នក​គ្មាន​ជំងឺ​រលាក​ថ្លើម​ប្រភេទ B ​

​​​និ​ង​មិន​បាន​ចាក់​ថ្នា​ំវ៉ាក់​សំាង ​សូម​ពិភាក្សា​ជាមួយ​នឹង​​

វេជ្ជ​បណ្ឌតិ​របស់​​លោកអ្នក​អំពី​ការ​ចាក់​ថ្នា​ំវ៉ាក់​សំាង​ ​​

ហើយ​លើក​ទឹក​ចិត្ត​មិត្ត​ និង​គ្រសួារ​របស់​លោក​អ្នក​​ឲ្យ​​

ចាក់​ថ្នា​ំវ៉ាក់​សំាង​ផង​ដែរ



វេជ្ជបណ្ឌិតរបស់អ្នកអាចកំណត់ថាតើ 
អ្នកមានសិទិ្ធទទួលបានការព្យាបាល​
ជំងឺរលាកថ្លើមប្រភេទ B រាំរ៉ៃ ឬ​យ៉ាង ណា។

16

​ជំហាន​ទី​មួយ​របស់​លោកអ្នក គឺ​ត្រូវ​ស្វែង​រក​វេជ្ជ​បណ្ឌិត​ម្នាក ់

ដែលលោក​អ្នក​ទុក​ចិត្ត ហើយ​​​​​​​​​ទៅ​ជួប​វេជ្ជ​បណ្ឌិត​នោះ​ជា​

ប្រចាំ ​ដើម្បី​ឲ្យ​គាត់​អាច​តាម​ដាន​​​​ការ​វិវត្តន៍​នៃ​​​សុខ​ភាព​របស់​

លោកអ្នក​

ប្រសិន​បើ​ខ្ញុំ​មាន​ជំងឺ​រលាក​ថ្លើម​ប្រភេទ B ​​
តើ​ខ្ញុំ​អាច​ធ្វើ​អ្វី​ខ្លះ​បាន?

​បើ​ទោះ​បី​ជាលោក​អ្នក​មាន​​អារម្មណ៍​ធម្មតា ​លោក​
អ្នក​មិន​អាច​ប្រងើយ​កន្តើយ​ចំពោះ​ជំងឺ​រលាក​ថ្លើម​
ប្រភេទ B ​របស់​លោក​អ្នក​​ឡើយ 

លោកអ្នក​អាច​គ្រប់គ្រង​ជំងឺ​រលាក​ថ្លើម​ប្រភេទ​ B ​រ៉ាំ​រៃ​របស់​
លោកអ្នក​បាន ជាមួយ​នឹង​ការ​គំាទ្រ​ពី​វេជ្ជ​បណ្ឌិត គ្រួសារ 
និង​មិត្ត​ភ័ក្តិ​របស់​លោកអ្នក។

​ការ​ថែទាំ​ខ្លួន​ឯង​ អាច​មាន​អត្ថ​ប្រយោជន៍​ជា​ច្រើន ប៉ុន្តែ 
ប្រសិន​បើអ្នកមានជំងឺរលាកថ្លើមប្រភេទ B រាំរ៉ៃ ការ​
ថែទាំដោយ​ខ្លួន​ឯងអាច​មិនគ្រប់​គ្រាន់ឡើយ។

ផ្នែក​សំខាន់​នៃ​ការ​គ្រប់​គ្រង​ជំងឺ​រលាក​ថ្លើម​ប្រភេទ B ​

​រ៉ាំ​រៃរបស់​លោកអ្នក គឺ​​​​ត្រូវ​សួរ​វេជ្ជ​បណ្ឌិត​របស់​លោក​អ្នក ​

អំពី​ជម្រើស​ផ្សេង​ៗ  ដែល​ជា​ជា​ជម្រើស​នៃ​ការ​ព្យា​បាល​។ 

​តើ​ជំងឺ​រលាក​ថ្លើម​ប្រភេទ B ​អាច​​
ព្យា​បាល​បាន​ដែរ​ឬ​ទេ? 

ថ្នាំ​ប្រឆាំង​មេ​រោគ​​អាច​ជា​ថ្នាំ​គ្រាប់ ឬ​ថ្នាំ​ចាក់។ អ្នក​ជំងឺ 
ដែល​​ប្រើ​ថ្នាំ​ទាំង​នេះ ត្រូវ​តាម​ដាន​រក​ផល​រំខាន ដោយ​អ្នក​
ផ្តល់សេវាថែទាំ​សុខ​ភាព។​

កាត់​បន្ថយ​​បរិមាណ​

មេ​រោគ​ជំងឺ​រលាក​ថ្លើម​

ប្រភេទ B ​ក្នុង​ខ្លួន​

ប្រាណ​របស់​លោកអ្នក

កាត់​បន្ថយ​ហានិភ័យ​នៃ​បញ្ហា​

ថ្លើម ដូច​ជា ក្រ ិន​ថ្លើម ​​​​​ថ្លើម​

ខូច និង​ជំងឺ​មហា​រីក​ថ្លើម​

ប្រសិន​បើ​លោក​អ្នក​ត្រូវ​បាន​ធ្វើ​រោគ​វិនិច្ឆ័យ​​
ឃើញ​មាន​ជំងឺ​រលាក​ថ្លើម​ប្រភេទ B ​រ៉ាំ​រៃ ​​​​វេជ្ជ​
បណ្ឌិត​របស់​លោក​អ្នក​អាច​​ចេញ​វេជ្ជ​​បញ្ជា​​
សម្រាប់ថ្នាំ​ប្រឆាំង​មេ​រោគ

គោល​ដៅ​នៃ​ការ​ព្យា​បាល​ដោយ​ប្រើ​ថ្នាំ​​ប្រឆាំង​មេ​រោគ 
គឺ​ដើម្បី​៖

តើ​ខ្ញុំ​គួរ​ចង​ចាំ​អ្វី​ខ្លះ​អំពី​ជំងឺ​រលាក​ថ្លើម​
ប្រភេទ B ​រ៉ាំ​រៃ?

Gilead ​បេ្តជ្ញា​លើក​កម្ពស់​ការ​យល់​ដឹង ​និង​​អប់​រំ​ពី​ជំងឺ​រលាក​ថ្លើម​ប្រភេទ​ 

B នៅ​ក្នុង​សហគមន៍​

ជំងឺ​រលាក​ថ្លើម​ប្រភេទ B ​រ៉ាំ​រៃ គឺ​ជា​ជំងឺ​ថ្លើម​

ទូទៅ​បំផុត ហើយ​អាច​បង្ក​បញ្ហា​ថ្លើម​ធ្ងន់​ធ្ងរ ​

ដូច​ជា​ក្រិន​ថ្លើម និង​ជំងឺ​មហា​រីក​ថ្លើម។​

វិធី​តែ​មួយ​គត ់ដែល​ឆ្លង​ជំងឺ​រលាក​ថ្លើម​

ប្រភេទ B ​គឺ​​តាម​រយៈ​ឈាម ឬ​វត្ថុ​រាវ​នៃ​

ខ្លួន​ប្រាណ​ដែល​មាន​មេ​រោគ​។ ជាការពិត 

មនុស្សជាច្រើនដែលមានជំងឺរលាក 

ថ្លើមប្រភេទ B ឆ្លងជំងឺនេះ ពេល​

ចាប់កំណើត ប្រសិនបើម្តាយពួកគេបានឆ្លង​

ជំងឺនេះរួចហើយ។

តេស្ត​ឈាម​ធម្មតា​អាច​បង្ហាញ​ថា​តើ លោក​

អ្នក​មាន​ជំងឺ​រលាក​ថ្លើម​ប្រភេទ B ​ឬ​អត ់ឬ​​ថា​

តើ លោកអ្នក​មានការ​ការ​ពារ​ពី​ជំងឺ​នេះ ឬ​អត។់​

ប្រសិន​បើ​លោកអ្នក​មិន​ដែល​ឆ្លង​ជំងឺ​រលាក​

ថ្លើម​ប្រភេទ B ទេ មាន​ថ្នាំ​វ៉ាក់​សាំង​ការ​ពារ។​​

ប្រសិន​បើ​លោកអ្នក​មាន​ជំងឺ​រលាក​ថ្លើម​

ប្រភេទ B ​​រ៉ាំ​រៃ ​ជា​ការ​សំខាន់​ត្រូវ​​​ទៅ​ជួប​វេជ្ជ​

បណ្ឌិត​របស់​លោកអ្នក​ជា​ប្រចាំ​។

លោកអ្នក​អាច​មាន​អារម្មណ៍​មាន​សុខ​ភាព​

ល្អ ប៉ុន្តែ លោក​អ្នក​នៅ​តែ​មាន​ជំងឺ​រលាក​ថ្លើម​

ប្រភេទ B ​​​​ឬ​មាន​ហានិភ័យ​ងាយ​​ខូច​​ថ្លើម។

មានការ​ព្យា​បាល ដែល​អាច​ជួយ​កាត់​

បន្ថយ​​បរិមាណ​មេ​រោគក្នុង​ខ្លួន​ប្រាណ​

របស់​លោកអ្នក ហើយ​អាច​កាត់​បន្ថយ​នូវ​

ហានិភ័យ​​​​​​​​នៃ​បញ្ហា​ថ្លើម។



​​ដឹង​ពី​ស្ថាន​ភាព​ជំងឺ​រលាក​ថ្លើម​ប្រភេទ​ ​
B ​របស់​លោកអ្នក​

​ធ្វើ​តេស្ត និង​ជជែក​ជាមួយ​នឹង​​គ្រួសារ និង​មិត្ត​

របស់លោកអ្នក អំពី​ការ​ធ្វើ​តេស្ត​ពិនិត្យ​រក​ជំងឺ​រលាក​

ថ្លើម​ប្រភេទ B 

ប្រសិន​បើលោកអ្នក​គ្មាន​ជំងឺ​រលាក​ថ្លើម​ប្រភេទ B ​ទេ​

​ពិភាក្សា​ជាមួយ​នឹង​វេជ្ជ​បណ្ឌិត​របស់​លោក​អ្នក​

អំពីការ​ចាក់ថ្នាំ​វ៉ាក់​សំាង និង​​លើក​ទឹក​ចិត្ត​អ្នក​ជា​ទី​

ស្រឡាញ់​របស់​លោក​អ្នក ​ឲ្យ​ទៅ​​ចាក់​ថ្នាំ​វ៉ាក់​សាំង​

ផង​ដែរ​

ប្រសិន​បើលោក​អ្នក​មាន​​ជំងឺ​រលាក​ថ្លើម​ប្រភេទ B 

មានការ​ព្យា​បាល ដែល​អាច​កាត់​បន្ថយ​ហានិភ័យ​​​​

ខូច​ថ្លើម​ធ្ងន់​ធ្ងរ។ សូម​ទៅ​ជួប​វេជ្ជ​បណិ្ឌត​របស់​

លោកអ្នក​ជា​ប្រចាំ ហើយ​ពិភាក្សា​អំពី​ជម្រើស​ផ្សេង​

ៗ ដែល​អាច​ជា​​ជម្រើស​នៃ​ការ​ព្យា​បាល 

GILEAD, GILEAD Logo, HEPB.COM Logo និង ​
Liver Icon គឺ ជា ពាណិជ្ជ សញ្ញា របស់ ក្រុម ហ៊ុន Gilead Sciences, Inc.

​តើ​ខ្ញុំ​គ្រប់​គ្រង​សុខ​ភាពថ្លើម​របស់​ខ្ញុំ​ដោយ​
របៀប​ណា?

ការ​​​សិក្សា​បន្ថែម​អំពី​​ជំងឺ​រលាកថ្លើម​ប្រភេទ B ​គឺ​​

ជា​ផ្នែក​សំខាន់​មួយ​នៃ​ការ​គ្រប់​គ្រង​​លើ​សុខ​ភាព​

ថ្លើម​របស់លោក​អ្នក​។ 

​សម្រាប់​ព័ត៌​មាន​បន្ថែមទៀត​ សូម​ចូល​ទស្សនា​

គេហទំព័រ​ HEPB.COM


